SKIPULAGSNEFND UPPSVEITA ÁRNESSÝSLU

Samvinnunefnd Bláskógabyggðar, Grímsnes-og Grafningshrepps, Hrunamannahrepps og Skeiða-og Gnúpverjahrepps  um skipulagsmál.

9.FUNDUR

fimmtudaginn 25.nóvember 2004, kl. 9.00

haldinn að Borg í Grímsnesi.

Nefndarmenn: 

Sveinn Sæland 



Bláskógabyggð

Gunnar Þorgeirsson 



Grímsnes-og Grafningshreppur

Eiríkur Ágústsson varamaður Sig.Inga
Hrunamannahreppur
Aðalsteinn Guðmundsson 


Skeiða-og Gnúpverjahr.

Skipulagsfulltrúi uppsveita:

Arinbjörn Vilhjálmsson

DAGSKRÁ 

Sameiginleg mál

1. Gjaldskrá

2. Samþykkt um fundartíma og auglýsingar

3. Utanför skipulagsnefndar og embættismanna
Bláskógabyggð

4. Austurey, rafiðaðarsambandið, breyting deiliskipulags
5. Austurey, fyrirspurn 
6. Laugarás, Brennigerði

7. Skálabrekka, lóðarblað 
8. Heiðarbær deiliskipulag frístundalóðar
Grímsnes-og Grafningshreppur

0

Hrunamannahreppur

9. Syðra-Langholt
Skeiða-og Gnúpverjahreppur

0

FUNDARGERÐ

9.FUNDUR

fimmtudaginn 25.nóvember 2004, kl. 9.00

haldinn að Borg í Grímsnesi.

Nefndarmenn: 

Sveinn Sæland






Bláskógabyggð

Gunnar Þorgeirsson 





Grímsnes-og Grafningshr.

Sigurður Ingi Jóhannsson




Hrunamannahreppur

Aðalsteinn Guðmundsson




Skeiða-og Gnúpverjahr.

Skipulagsfulltrúi uppsveita og framkvæmdastjóri skipulagsnefndar:

Arinbjörn Vilhjálmsson

​

FUNDARGERÐ

Sameiginleg mál

1. Gjaldtaka skipulagsfulltrúa
Skipulagsfulltrúi leggur fram tillögu að gjaldskrá embættisins:
GJALDSKRÁ

Fyrir leyfisveitingar og þjónustu skipulagsfulltrúa uppsveita Árnessýslu

1.grein

FRAMKVÆMDALEYFI

A. Fjárhæð og grundvöllur framkvæmdaleyfisgjalds.

Fyrir útgáfu framkvæmdaleyfis framkæmda sem skilgreindar eru í 27.gr. Skipulags-og byggingarlaga ákveður sveitarstjórn að fenginni tillögu skipulagsnefndar gjald eftir umfangi framkvæmdar. Lágmarksgjald skal þó vera 20.000 kr. Fjárhæð gjaldsins skal ekki vera hærri en sem nemur kostnaði embættis skipulagsfulltrúa við undirbúning leyfisins og eftirlits sem skylt er að framkvæma. Þegar úrskurður um mat á umhverfisárhrifum samkvæmt lögum nr. 106/2000 er nauðsynlegur vegna framkæmdar, telst kostnaður sveitarfélagsins hluti af kostnaði þess við útgáfu leyfis. Við útreikning á kostnaði embættis skipulagsfulltrúa við útgáfu leyfis og vegna eftirlits skal tímagjald embættisins vera 6000 kr/klst.

B. Gjalddagi

Greiða skal framkvæmdaleyfisgjald við útgáfu leyfis, þó er heimilt að gera skriflegan samning um greiðslur.

C. Innheimta gjalda

Framkvæmdaleyfisgjaldi fylgir lögveð í viðkomandi lóð eða fasteign sem við getur átt og má innheimta áfallin gjöld með fjárnámi án undangengis dóms eða réttarsáttar. Framkvæmdaleyfisgjald er ekki endurkræft þó að ekki verði af framkvæmd.

2.grein

AFGREIÐSLU- OG ÞJÓNUSTUGJÖLD 

Fyrir neðangreinda þjónustu/afgreiðslu ber að greiða eftirtalin gjöld:




Þjónusta





kr.

Stofnskjal lóðar




3.000 

Grenndarkynning minniháttar


7.500

Grenndarkynning meiriháttar


30.000

Skipulagsfulltrúi sker úr um það hvort grenndarkynning telst meiriháttar eða minniháttar í samráði við skipulagsnefnd.
3.grein

BREYTINGAR Á FJÁRHÆÐ GJALDA OG HEIMILDIR Í LÖGUM

Gjöld samkvæmt þessari gjaldskrá miðast við byggingarvísitölu í janúar 2005 og breytast þau 1.janúar hvert ár til samræmis við breytingar á vísitölunni.

Gjaldskrá þessi er sett með heimild í 27.gr. og 53.gr. Skipulags-og byggingarlaga nr.73/1997 og öðlast þau gildi við birtingu þessarar auglýsingar.

Skipulagsnefnd beinir því til þeirra aðila er vinna að gerð nýrra skipulagslaga, m.a. þingmanna, að ákvæði um heimildir til þjónustugjalda vegna meðferðar deiliskipulagsáætlana og breytinga á þeim er ná til landa í eigu annara aðila en viðkomandi sveitarfélags verði hluti fyrirhugaðrar ljöggjafar. Þau þjónustugjöld megi þó ekki nema hærri upphæð en sem nemur áætluðum kostnaði sveitarfélagsins við lögbundið deiliskipulagsferli, þ.m.t. af skoðun gagna, úrvinnslu athugasemda og birtingu auglýsinga.


Samþykkt og því beint til skipulagsfulltrúa og nefndarmanna að kynna gjaldskránna sérstaklega við staðfestingu fundargerðar skipulagsnefndar í viðkomandi sveitarstjórnum. Skipulagsfulltrúi sjái um að birta gjaldskrána í stjórnartíðindum.
2. Samþykkt um auglýsingar skipulagsáætlana, fundartíma skipulagsnefndar og innlögn erinda til skipulagsnefndar.
Skipulagsfulltrúi leggur fram tillögu að samþykkt um auglýsingar skipulagsáætlana.
Samþykktin er svohljóðandi:

1
Fundir skipulagsnefndar eru að jafnaði haldnir þriðja fimmtudag hvers mánaðar.

2
Erindi sem leggja skal fyrir skipulagsnefnd skulu berast fyrir hádegi þriðja virka dags fyrir fund nefndarinnar.

3
Skipulagsfulltrúi auglýsir aðalskipulagsbreytingar og deiliskipulagsáætlanir  á kostnað embættis skipulagsfulltrúa sex sinnum á ári: Auglýsingar birtist í fyrstu viku mánaðanna febrúar, apríl, júní, ágúst, október og desember.
Auglýsingar deiliskipulagsáætlana utan tilgreindra dagsetninga eru á kostnað landeigenda. Skipulagsfulltrúi innheimtir þann kostnað og miðast upphæð við þann kostnað sem af auglýsingunni hlýst.
Samþykkt. Skipulagsfulltrúa falið að auglýsa samþykktina í Stjórnartíðindum eftir staðfestingu sveitarstjórna.
3. Kynnisferð skipulagsnefndar og embættismanna.

Lagt fram til kynningar tilboð Flugleiða vegna utanfarar. Miðað er við að flogið verði til Osló þriðjudagonn 1.mars 2005 og heim frá Kaupmannahöfn sunnudaginn 6.mars.
Tilboðið hljóðar upp á 34.290 og miðast við 11 manns.

Bláskógabyggð
4. Austurey II í Laugardal, Orlofssvæði Rafiðnaðarsambands Íslands í Austureyjarnesi (Skógarnes), breyting deiliskipulags sem samykkt var árið 2000.
Í breytingunni felst að 10 orlofshús syðst á svæðinu eru felld niður og í stað þeirra verður útivistarsvæði til leikja og íþrótta sunnan- og suðvestantil á svæðinu. Nýtt tjald og hjólhýsasvæði verður austan til á svæðinu ásamt húsi fyrir snyrtingar.
Samþykkt að auglýsa breytingatillögunna í samræmi við 1.mgr. 26.greinar og 25.greinar Skipulags-og byggingarlaga nr 73/1997.
Vísað til skipulagsfulltrúa.

5. Austurey I í Laugardal, frístundalóð Stóranefsgata 8, fyrirspurn.
Lögð fram fyrirspurn frá eiganda lóðar nr.8 við Stóranefsgötu þar sem hann spyr hvort mögulegt sé að fá undanþágu frá ákvæðum skipulagsskilmála þar sem kvæðið er á um 60m² hámarksstærð bústaða. Þau ákvæði eiga við þær lóðir sem hlutu undanþáguumhverfisráðuneytis  frá grein 4.15. í skipulagsreglugerð árið 2001 en sú grein kveður á um 50 metra lágmarksfjarlægð bygginga frá ám og vötnum. Í skipulagsskilmálum er leyfilegt að reisa geymslu eða svefnhús allt að 20m² og segist fyrirspyrjandi vera samþykkur því að afsala sér þeim rétti ef hann fái að reisa 70 m² hús eins og hann hafði ráðgert. Hann fékk hinsvegar mismundandi upplýsingar um hámarksstærð þar sem að uppdrættir sem hann fékk ljósrit af hjá Skipulagsstofnun reyndust vera óleiðréttir vegna mistaka í skipulagsferli.

Svar: Málinu frestað þangað til umsögn umhverfisstofnunar og umhverfisráðuneytis liggur fyrir.
Samþykkt

6. Laugarás í Biskupstungum, Brennigerði, breyting deiliskipulags

Lögð fram tillaga Péturs H.Jónssonar að breytingu deiliskipulags garðyrkjubýlisins Brennigerðis í Laugarási.

Skipulagsnefnd samþykkir að breytingin sé óveruleg og vísar henni til skipulagsfulltrúa til grenndarkynningar.
7. Skálabrekka í Þingvallasveit, lóðarblað.
Lagt  fram lóðarblað lóðar í  landi Skálabrekku í Þingvallasveit sem er í eigu Fasteignafélagsins Skálabrekka ehf.

Lóðin er: Skálabrekkugata 26 (7.600 m²)   

Lóðin er innan þess deiliskipulags sem sveitarstjorn hefur samþykkt að auglýsa að fengnum meðmælum Skipulagsstofnunar.

Samþykkt með vísan í 30.grein Skipulags-og byggingarlaga.

8. Heiðarbær í Þingvallasveit, deiliskipulag frístundalóðar.
Lögð fram tillaga að deiliskipulagi lóðarinnar nr.330 í landi Heiðarbæjar í Þingvallasveit.

Tillagan er í samræmi við stefnumörkun frístundahúskaflans í aðalskipulags-tillögu Þingvallasveitar sem auglýst verður innan skamms.

Skipulagsnefnd samþykkir að heimila auglýsingu deiliskipulagstillögunnar skv.25.grein Skipulags-og byggingarlaga að fengnum meðmælum Skipulagsstofnunar skv. 3.tl. bráðabirgðaákvæðis sömu laga.
Hrunamannahreppur

9. Syðra-Langholt, deiliskipulagsbreyting.
Í breytingunni felst að lóðarmörkum á milli lóðanna 205 og 206 er breytt og byggingarreitur lóðar nr. 205 flyst ofar í hlíðina.

Tillagan var í auglýsingu 29.september til 27.október 2004. Athugasemdafrestur var til 10.nóvember. Engar athugasemdir bárust.
Skipulagsnefnd samþykkir breytinguna og vísar málinu til skipulagsfulltrúa til lokaafgreiðslu.
Samþykkt
Fleira ekki tekið fyrir
Næsti fundur ákveðinn: fimmtudaginn 16.desember  kl. 9.00 í Árnesi
Fundi slitið klukkan 11.00
Borg í Grímsnesi 25.nóvember  2004

Sveinn Sæland (8721)

Gunnar Þorgeirsson (8719)

Sigurður Ingi Jóhannsson (8710)

Aðalsteinn Guðmundsson (8720)

Arinbjörn Vilhjálmsson skipulagsfulltrúi uppsveita
